
TITULO PRELIMINAR
ARTIGO 1: Lexislacion

1. O Departamento de Psicoloxia Clinica e Psicobioloxia rexerase polo presente Regulamento
no marco do sinalado na Lei Organica 6/2001, do 21 de decembro, modificada pola Lei
orgénica 4/2007, de 12 de abril, de Universidades, pola Lei 6/2013, de 13 de xufio, do
Sistema Universitario de Galicia, e polo disposto nos Estatutos da Universidade de Santiago
de Compostela. Para cuestions non previstas no regulamento anterior, aplicarase o previsto na
Lei 39/2015, de 1 de outubro, de Procedemento Administrativo Coman das Administracions
Publicas e na Lei 40/2015, de 1 de outubro, de Réxime Xuridico do Sector Pdblico.

2. Todo o persoal docente ou investigador vinculado ao Departamento de Psicoloxia Clinica e
Psicobioloxia estaré suxeito ao presente Regulamento.

ARTIGO 2: Definicidn e denominacion

1. O Departamento de Psicoloxia Clinica e Psicobioloxia é a unidade basica encargada da
programacion e do desenvolvemento do ensino e do apoio & investigacion en duas areas de
cofiecemento da USC: Personalidade, Avaliacidn e Tratamentos Psicoldxicos e Psicobioloxia.

2. O Departamento de Psicoloxia Clinica e Psicobioloxia desenvolve as suas funcions
docentes e investigadoras en todos aqueles centros con plans de estudos que integran materias
adscritas as areas de cofiecemento da sia competencia.

ARTIGO 3: Sede

1. A sede do Departamento fixarase na Facultade de Psicoloxia da USC.

ARTIGO 4: Lingua

A lingua galega é a lingua propia da USC. O Departamento de Psicoloxia Clinica e
Psicobioloxia promovera accions que contriblan a normalizacion e ao desenvolvemento da
lingua galega.

ARTIGO 5: Igualdade de xénero

O Departamento de Psicoloxia Clinica e Psicobioloxia asume como principio inspirador de
todas as suas actuacions a igualdade de tratamento e oportunidades entre mulleres e homes de
conformidade co Plan estratéxico de igualdade de oportunidades entre mulleres e homes
aprobado polo Consello de Goberno da USC.



TITULO I. ESTRUTURA E FUNCIONS DO DEPARTAMENTO
ARTIGO 6: Organos do Departamento

Son 6rganos de direccion do Departamento:
a) O Consello do Departamento
b) O director ou directora
c) O secretario ou secretaria

Ao abeiro do establecido no artigo 105.2 dos Estatutos da USC, crearase unha Comision
Permanente delegada do Consello de Departamento para tramitar as xestions ordinarias.

ARTIGO 7: Funcidns
De conformidade co artigo 49 dos Estatutos da USC son funcions do Departamento:

a) A programacion, desenvolvemento e seguimento de:

- As ensinanzas asignadas as areas de cofiecemento de Personalidade, Avaliacion e
Tratamentos Psicol6xicos e de Psicobioloxia de acordo coas previsions dos respectivos
plans de estudos, cos criterios xerais emanados da Universidade e coa organizacién
xeral dos centros nos que estas se imparten.

- Os estudos de doutoramento adscritos ao Departamento

- Os cursos de posgrao propio, de especializacion e de formacién continua do ambito
destas areas.

b) A distribucion e asignacion ao profesorado da docencia das materias dentro da sua area
de cofiecemento, conforme & normativa aplicable e aos criterios que estableza o Consello
de Departamento.

c) O apoio as iniciativas e actividades docentes e investigadoras do seu persoal docente e
investigador, individualmente ou formando parte de grupos de investigacion.

d) A iniciativa ou, no seu defecto, informe previo, para a creacion, mantemento,
minoracion ou cambio de denominacion de prazas de persoal docente e investigador,
funcionario ou contratado, asi como, de ser 0 caso, a proposta dos membros da comision
encargada de resolver 0s concursos.

e) O rexistro actualizado da producién cientifica e da actividade investigadora do
Departamento asi como do cadro de persoal do Departamento, da sUa actividade docente e
da sGa xestion.

f) O fomento da formacién do seu profesorado e do persoal investigador.



g) A xestion dos recursos materiais e persoais que se lle asignen para o cumprimento das
suas funcions.

h) Calquera outra accion encamifiada ao axeitado desenvolvemento da actividade docente
e investigadora que se desenvolva no seu ambito e que non corresponda a outros 6rganos.

TITULO Il. DO GOBERNO DO DEPARTAMENTO
CAPITULO I. DO CONSELLO DE DEPARTAMENTO
ARTIGO 8: O Consello de Departamento

O Consello é o érgano colexiado de goberno do Departamento.

ARTIGO 9: Composicion do Consello de Departamento

1. O Consello de Departamento, presidido polo seu director ou directora e no que actuara
como secretario ou secretaria o/a propio/a do Departamento, estara composto por:

a) Os doutores e as doutoras membros do Departamento.

b) Unha representacion do resto do persoal docente e investigador e persoal investigador
en formacion, que non excedera do 10% do total dos membros.

¢) Unha representacion do estudantado do ambito de docencia do Departamento, elixidos
cada dous anos, que suporé ata 0 25% do total dos membros do Consello de Departamento.
Desta porcentaxe, 0 10% correspondera a estudantado de grao e master e 0 15% ao
estudantado de doutoramento.

d) Un representante do persoal de administracion e servizos.

2. As eleccidéns a membros do Consello de Departamento faranse conforme ao disposto no
Regulamento Electoral Xeral da USC.

3. Todos os representantes elixidos serano por dous anos. A condicion de membro do
Consello perderase ao cesar a vinculacion co Departamento, ao deixar de cumprir 0s
requisitos demandados ao sector polo que se foi elixido, ou a peticion propia. No referente a
Gltima causa, a renuncia debera ser debidamente razoada e aceptada polo Consello do
Departamento. O membro do Consello de Departamento en quen concorra algunha destas
circunstancias debera comunicalo & secretaria do Departamento no momento en que esta se
produza.

4. A asistencia &s reuniéns do Consello constitlie un dereito e un deber dos seus membros e
débense prever as medidas que favorezan dita asistencia.



ARTIGO 10: Competencias do Consello de Departamento
1. Corresponderalle ao Consello de Departamento:

a) A eleccion do director ou directora e, de ser 0 caso, a proposta ao reitor ou reitora da sta
remocion mediante unha mocién de censura construtiva que, en todo caso, debera ser
aprobada pola maioria absoluta dos membros do Consello de Departamento.

b) A planificacion docente das materias das que sexa responsable o Departamento, asi
como a aprobacién dos respectivos programas e sistemas de avaliacion, a coordinacion da
actividade docente e a supervision do seu cumprimento en colaboracion cos centros, nos
termos establecidos no artigo 49.a dos Estatutos da USC.

c) O apoio & actividade investigadora, nos termos establecidos no artigo 49.b dos Estatutos
da USC.

d) A formulacion das demandas de persoal docente e investigador, de acordo coas
necesidades docentes dos centros, dos seus programas de investigacion e de doutoramento,
e a informacion sobre a procedencia do mantemento, minoracion ou cambio de
denominacion ou categoria dunha praza.

e) A distribucidn dos recursos econdmicos asignados e dispofiibles polo Departamento.

f) A elaboracion e aprobacion do seu Regulamento de Réxime Interno, asi como a sta
modificacion.

g) A creacion, se procede, de comisions para o mellor desenvolvemento das stas funcions.
h) A promocion do perfeccionamento da docencia.

i) A solicitude de convocatoria a concurso das prazas de corpos universitarios e persoal
docente contratado, asi como as propostas de membros das comisions correspondentes,
consonte a lexislacion vixente e aos Estatutos da USC.

j) A emision dos informes preceptivos sobre a actividade docente e investigadora do seu
profesorado e persoal investigador ou sobre o rendemento académico do seu estudantado.

k) A adopcion das decisions que a normativa vixente lle atribla sobre os estudos de
doutoramento.

I) Calquera outra competencia que lle atriblan os Estatutos da USC ou a lexislacion
vixente.

2. No marco das competencias do Consello de Departamento, as areas de cofiecemento seran
as responsables de facer proposta respecto dos seguintes asuntos da docencia e da
investigacion:

a) A elaboracion da organizacion docente das materias adscritas a cada éarea de
cofiecemento e a sua proposta ao Consello de Departamento.

b) A elaboracion de propostas relativas ao profesorado de cada area de cofiecemento e a
sua proposta ao Consello de Departamento.



c) A elaboracion de criterios concernentes ao reparto do encargo docente entre 0 seu
profesorado, sen prexuizo do establecido na normativa correspondente da USC, e a sUa
proposta ao Consello de Departamento.

d) Calquera outra que lles atribua este Regulamento ou o0 Consello de Departamento.

Para o adecuado desenvolvemento destas funcions, as areas de cofiecemento poderan
designar a un coordinador ou coordinadora, que sera elixido/a de entre os/as profesores/as
doutores/as que integran a area, co fin de xestionar con maior axilidade as cuestions que lle
competen e coordinar as iniciativas referidas & area de cofiecemento, de acordo coa
decision maioritaria dos membros da mesma.

ARTIGO 11: Funcionamento do Consello de Departamento

O Consello do Departamento actuara en Pleno ou en Comision Permanente. Tamén podera
dotarse de comisions ‘ad hoc’ para asuntos especificos, das cales se determinaran as stas
competencias e funcions.

ARTIGO 12: Convocatorias e sesions do Consello de Departamento

1. O Consello de Departamento reunirase por iniciativa da direccion ou a pedimento dun terzo
dos seus membros. Celebrara, polo menos, tres sesions ordinarias durante o curso académico
en periodo lectivo.

2. A convocatoria das sesions ordinarias do Consello sera realizada polo secretario/a, por orde
do/a director/a ou por quen legalmente faga as suas funciéns, notificandoa aos membros do
mesmo cunha antelaciébn minima de 2 dias habiles. Sen prexuizo doutras formas de
publicidade, dita notificacion sera persoal e remitirase por correo electrénico ao enderezo
institucional dos seus membros. E responsabilidade dos membros do Consello comunicar ao/a
secretario/a do Departamento os cambios que se produzan no enderezo en que desexa recibir
as convocatorias, que deberéa ser, en todo o caso, enderezo da USC. As desculpas de ausencia
serén notificadas por e-correo & secretaria do Departamento.

3. As convocatorias ordinarias do Consello de Departamento deberan conter: lugar da
reunion, data, hora, en primeira e segunda convocatoria, € orde do dia. A orde do dia sera
elaborada polo/a director/a do Departamento, asistido/a polo/a secretario/a e nelas deberan
figurar os puntos de aprobacion da acta da sesion anterior, informe do director ou directora,
asuntos de tramite e rolda de intervenciéns, ademais dos restantes asuntos que corresponde
tratar. Tamén se incluirdn na orde do dia os puntos que, cunha antelacion minima de 2 dias &
data da convocatoria, solicite un terzo dos membros do Consello.

4. O Consello do Departamento reunirase de modo extraordinario convocado polo director ou
directora, por propia iniciativa, cando a importancia ou a urxencia dos asunto a tratar asi o
requira, ou a pedimento dun terzo dos seus membros, notificandose cunha antelacion minima
de dous dias habiles. Na orde do dia destas sesidns extraordinarias, non se incluiran os puntos
relativos a aprobacion da acta da sesion anterior, informe do director ou directora, asuntos de
tramite e rolda aberta de intervencions. No caso de convocatoria extraordinaria a pedimento



dos membros do Consello, a reunion debera celebrarse no prazo maximo de 15 dias desde a
recepcion da solicitude na secretaria do Departamento, tendo en conta para 0 computo 0s
periodos héabiles para a convocatoria de 6rganos colexiados. Na solicitude da convocatoria,
que debera realizarse por escrito, indicarase 0 punto ou puntos que se desexe debater na
sesion, coa redaccion precisa de como se solicita que figure na orde do dia.

5. Adxuntarase &s convocatorias toda a documentacion necesaria para a informacion dos seus
membros, ou se indicara o lugar onde estara depositada para a sta consulta polos membros do
Consello.

6. Non podera ser obxecto de deliberacion ou acordo ningn asunto que non figure incluido
na orde do dia, salvo que estean presentes todos os membros do Consello e sexa declarada a
urxencia do asunto polo voto favorable da maioria.

7. Cando a natureza dalgun punto da orde do dia o aconselle, o director ou directora podera
convidar a participar na sesion, con voz e sen voto, a persoas que non pertenzan ao Consello,
ben a iniciativa propia, ben a pedimento dos/as interesados/as ou dun terzo dos membros do
Consello. Neste caso, as persoas convidadas s6 estaran presentes na exposicion e debate do
punto ou puntos para os cales foron convocadas.

ARTIGO 13: Réxime de adopcion de acordos do Consello de Departamento
1. O Consello presidirao o director ou directora ou quen legalmente o/a substitua.

2. Para a valida constitucion do Consello, serd necesaria, en primeira convocatoria, a
asistencia da metade mais un dos seus membros. De non se producir quérum na primeira
convocatoria, 0 Consello constituirase na segunda convocatoria sempre que estean presentes
polo menos un 25% dos seus membros, tendo en conta o numero de efectivos dos que dispofia
0 6rgano no momento en que se redna. En todo caso requirese a asistencia do/a director/a e
do/a secretario/a ou de quen legalmente os/as substitian. No caso de non se poder constituir o
Consello, por falta de quérum, este debera convocarse novamente, no prazo maximo de dous
dias habiles, para unha nova data no prazo dos seguintes 15 dias. Neste caso, 0 Consello
podera constituirse, en segunda convocatoria, coa asistencia dun 20% dos seus membros.

3. As sesions do Consello deberan realizarse de xeito continuado até esgotar a orde do dia
agas que, iniciadas na xornada de mafia, deban interromperse para a sUa continuacion na
mesma xornada de tarde. Se non se remata no mesmo dia deberd realizarse unha nova
convocatoria.

4. As sesions ordinarias do Consello iniciaranse coa aprobacion ou modificacion da acta da
Gltima sesién ordinaria celebrada, asi como das actas das sesions extraordinarias celebradas
dende a ultima sesion ordinaria do Consello. Seguidamente, pasarase ao exame, debate e, no
seu caso, votacion dos puntos establecidos na orde do dia da convocatoria.

5. Para a aprobacion da acta da sesion anterior, achegarase o borrador da mesma, xunto coa
convocatoria, aos seus membros. No caso de que, por causa xustificada e suficiente non se
puidera achegar a acta por medios electronicos con anterioridade a reunion, deberaselle dar
lectura na sesion. A aprobacion do texto debera someterse a votacién e aprobarse por
asentimento ou por maioria.



6. Nos restantes puntos da orde do dia os membros do Consello tefien dereito ao uso da
palabra durante os debates, e sobre calquera outro punto no apartado de rolda de
intervencions. Correspondera ao/a presidente/a establecer a orde de intervencions e moderar o
debate, conceder e retirar a palabra, e precisar 0s termos ou propostas obxecto de votacion.
No exercicio de dita competencia, podera establecer unha orde pechada de intervenciéns e
asignar tempos determinados a cada unha delas, garantindo, polo menos, un dereito de réplica
por alusiéns. Nesta funcion, o/a presidente/a debera garantir o respecto ao uso da palabra de
todos os membros que gueiran intervir e velar porque os debates se desenvolvan cinguindose
4 orde do dia, e desde o respecto &s persoas presentes ou aludidas. Calquera membro do
Consello ten dereito a presentar ante 0 mesmo propostas de acordo ou mocion referidas aos
puntos da orde do dia no curso do debate do punto correspondente, ou ben con antelacion
facéndoo por escrito.

7. Os acordos poderan adoptarse por:

7.1. Asentimento: cando realizada unha proposta polo/a presidente/a, esta non suscita
obxeccidns ou oposicion por ningn membro.

7.2. Por votacion ordinaria a man alzada ou secreta. Sera secreta cando asi sexa solicitado
por calquera membro do Consello ou cando os acordos afecten a persoas concretas, agas
que haxa unanimidade de todos os asistentes & reunion e da persoa ou persoas afectadas
para realizala a man alzada. O/a secretario/a fard o reconto e de seguido o/a presidente/a
fard publico o resultado.

8. Non se admitira a delegacion de voto nin o voto anticipado dos membros do Consello.

9. As decisions do Consello de Departamento adoptaran a forma de acordos nas materias da
stia competencia. O Consello de Departamento podera pronunciarse en relacion a materias
gue non sexan da stia competencia.

10. Para ser valida a adopcion de acordos do Consello, deberan acadar cando menos a metade
mais un dos votos dos membros presentes, agas aqueles acordos para 0S que a normativa
especifica esixa outras maiorias.

11. Nas votacidns nas que se produza empate, o/a presidente/a podera exercer o voto de
calidade ou aprazar o tema de que se trate.

12. Os membros que discrepen do acordo maioritario poderan formular voto particular, por
escrito, no prazo de corenta e oito horas; voto que se incorporara & acta.

13. Os acordos do Consello de Departamento seran susceptibles de ser impugnados en alzada
diante do Consello de Goberno da Universidade.

ARTIGO 14: Actas do Consello de Departamento

1. De cada sesion que celebre o Consello do Departamento levantarase acta polo/a
secretario/a, que especificard necesariamente os/as asistentes e as ausencias previamente
comunicadas, a orde do dia da reunidn, as circunstancias de lugar e tempo en que se celebrou,
0s puntos principais das deliberacions, asi como o contido dos acordos adoptados,

especificando, no caso de realizéranse votacions, o nimero de votos favorables a cada unha
das propostas, asi como, se procede, 0 numero de votos en contra e abstencions.

2. Na acta figurar, previa solicitude dos respectivos membros do Consello do Departamento,
0 voto contrario ao acordo adoptado, a sta abstencion e os motivos que a xustifiquen ou o
senso do seu voto favorable. Asi mesmo, calquera membro ten dereito a solicitar a
transcricion integra da sua intervencion ou proposta, sempre que a aporte no acto, ou no prazo
que sinale o/a director/a, o texto que se corresponda fielmente coa sua intervencion,
facéndose asi constar na acta ou unindose copia & mesma.

3. As actas elaboradas polo/a secretario/a, co visto e prace do/a presidente/a, serdn sometidas
a consideracion do Consello para a sta aprobacién na sesion ordinaria inmediatamente
posterior, podendo, non obstante, emitir o/a secretario/a certificacion sobre os acordos
especificos que se tefian adoptado, sen prexuizo da ulterior aprobacion da acta. Nas
certificacions de acordos adoptados emitidas con anterioridade & aprobacién da acta farase
constar expresamente tal circunstancia.

4. As actas, unha vez aprobadas, deberan ser asinadas polo secretario ou secretaria e visadas
polo/a presidente/a do Consello. As actas poderan conservarse en papel ou en documento
electrénico; en calquera dos casos deberd garantirse a integridade e autenticidade dos
documentos consonte as instrucions dadas ao respecto pola Secretaria Xeral da USC.

CAPITULO II. DA COMISION PERMANENTE
ARTIGO 15. Composicion da Comisién Permanente

De acordo co previsto no artigo 6 do presente regulamento, establécese unha Comisién
Permanente integrada por membros do Consello de Departamento tal como se indica a
continuacion:

a) O/a director/a, quen a presidira.

b) O/a secretario/a do Departamento, quen o sera tamén da Comision Permanente.

c¢) Catro representantes do persoal docente e investigador do Departamento, dous por cada
area de cofiecemento que forman parte del.

d) Unha persoa representante do persoal investigador en formacion.

e) Unha persoa representante do estudantado de grao/maéster e outra representante do
estudantado de doutoramento.

f) Un representante do persoal de administracion e servizos.

As persoas representantes do PDI seran elixidas polo PDI das stas correspondentes areas de
coflecemento; os representantes do persoal investigador en formacion e do estudantado seran
elixidos polos membros do correspondente sector ou subsector que o sexan do Consello.
Todos eles seran nomeados polo director/a, tras a sua ratificacion polo pleno do Consello. A
Comisién Permanente sera renovada cada vez que haxa eleccions a director/a.

ARTIGO 16. Competencias da Comisién Permanente
Son competencias da Comision Permanente

a) Cofriecer e decidir sobre asuntos de tramite.

b) Adoptar acordos ordinarios sobre asuntos que impliquen a aplicacion de procedementos
e criterios previamente acordados polo Pleno do Consello.

c) Adoptar acordos sobre os asuntos que lle sexan delegados polo Consello de
Departamento porque esixan unha rapida toma de acordo e execucion.

d) Asesorar en todas as cuestions que o/a director/a do Departamento lle formule no
exercicio das stias competencias.

ARTIGO 17. Funcionamento da Comision Permanente
1. A Comisién Permanente serd convocada polo/a secretario/a, por orde do/a director/a.

2. A Comision Permanente podera reunirse de forma inmediata ou de urxencia, se asi llo
demanda un 6rgano superior, sempre que poida constituirse validamente. As reunions da
Comision Permanente poderan celebrarse por medios telematicos a fin de axilizar a xestion e
efectividade das mesmas.

3. A convocatoria realizarase, cando menos, cunha antelacién de dous dias habiles, e nela
deberan constar o lugar da reunién, a data, a hora e a orde do dia.

4. A Comisién Permanente constituirase validamente coa participacion dun terzo dos seus
membros. En todo o caso, é necesaria a asistencia do/a director/a e da/o secretaria/o ou dos
membros do Consello que legalmente os/as substittan.

5. Calquera membro do Consello de Departamento, previa solicitude razoada dirixida ao/a
director/a, poderd intervir ante a Comision Permanente, con voz e sen voto.

6. En todos os demais aspectos referidos a convocatoria e normas de funcionamento, estarase
ao establecido neste regulamento para o Consello de Departamento.

7. De todas as reunions da Comision Permanente, o/a secretario/a redactara unha acta que se
recollerd no Libro de Actas do Consello. O/A director/a informar& ao Pleno do Consello de
todas as actuacions da Comision na primeira sesion ordinaria que este celebre con
posterioridade a Gltima celebrada pola Comision Permanente.

8. Os membros da Comision Permanente cesardn no momento en que perdan a sua condicion
de membros do Consello de Departamento ou do sector ao que representan, a peticion propia
ou por falta inxustificada a mais do 75% das reunidons que se desenvolvan nun curso
académico. De ser o caso, procederase & eleccion do/a substituto/a dentro do sector
correspondente no prazo de tempo mais breve posible.

CAPITULO 1Il. DO DIRECTOR OU DIRECTORA

ARTIGO 18: O director ou directora

1. O director ou directora representa o Departamento, exerce a sUa direccion, preside a
actuacion dos seus 0rganos colexiados e executa 0s seus acordos.

2. A direccion do Departamento corresponderalle por elecciéon a un dos seus membros, que
sexa profesor/a doutor/a con vinculacion permanente a universidade.

3. De non se poder levar a cabo o nomeamento do director ou directora do Departamento por
falta de persoas candidatas que retinan os requisitos esixidos, o Consello de Goberno, tras a
proposta do reitor, encargaralle, provisoriamente, as funcions de direccién a un profesor ou
profesora do Departamento ou, no seu defecto, doutro departamento, que tefia o titulo de
doutor e vinculacion permanente & Universidade de Santiago. Rematado o curso académico,
convocaranse eleccions.

4. O director ou directora do Departamento sera elixido polo Consello de Departamento, de
acordo co Regulamento Electoral Xeral da USC, e nomearao o reitor ou reitora.

5. O cargo de director/a do Departamento desempefiarase durante catro anos, € non podera
ocupar o cargo mais de dous mandatos consecutivos.

6. Ol/a director/a do Departamento cesara ao remate do seu mandato, por dimision ou como
consecuencia dunha mocién de censura construtiva a peticién, como minimo, dun terzo dos
membros do Consello do Departamento e aprobada por maioria absoluta dos membros do
Consello. A presentacion da mocion incorporard un candidato alternativo. Se a mocion de
censura non acadara 0s votos necesarios, considerarase rexeitada e os/as asinantes da mesma
non poderan presentar outra durante 0 mesmo curso académico.

7. En caso de ausencia ou enfermidade, o director ou directora sera substituido/a, con caracter
accidental, polo membro do departamento de maior categoria e antiguidade que sexa profesor
doutor con vinculacion permanente a Universidade.

ARTIGO 19: Competencias da direccion do Departamento
1. Son competencias da direccién do Departamento:

a) A convocatoria e a presidencia do Consello de Departamento e da Comision Permanente.
b) A xestion ordinaria dos asuntos que sexan competencia do Departamento.

c) A execucion dos acordos adoptados polo Consello de Departamento e pola Comision
Permanente e a vixilancia do seu cumprimento.

d) A organizacion e a coordinacion, de acordo co Consello de Departamento, dos medios
persoais e materiais dos que se dispofia para cumprir os obxectivos investigadores e docentes.

e) A execucion das previsions orzamentarias.
f) A proposta ao reitor do nomeamento de secretario/a do Departamento.

g) Calquera outra competencia que lle atriblan os Estatutos ou a lexislacion vixente da USC.

2. As competencias da direccion do Departamento esténdense a todos os asuntos relacionados
co goberno e a administracion do Departamento, de non seren atribuidos a outros 6rganos.

CAPITULO IV. DO SECRETARIO OU SECRETARIA
ARTIGO 20. O secretario ou secretaria

1. O secretario ou a secretaria do Departamento é quen da fe dos actos e acordos dos 6rganos
de goberno, representacion e administracién do Departamento e, como tal, ten encomendada a
custodia dos libros de actas e a expedicidn das certificacions dos acordos e de todos o0s actos
que consten nos documentos oficiais do Departamento.

2. O secretario ou secretaria sera nomeado/a polo reitor, tras a proposta do director ou
directora, entre o profesorado, os axudantes e os funcionarios dos subgrupos Al e A2 do
Departamento con dedicacién a tempo completo.

3. O secretario ou secretaria cesara por decision do reitor, logo de proposta do director ou
directora do Departamento ou a peticion propia.

4. En caso de ausencia ou enfermidade, sera substituido/a con caracter accidental por un
membro do Consello designado polo director/a e, no seu defecto, polo membro do
departamento de menor idade que relina os requisitos para ser secretario/a.

ARTIGO 21. Competencias do/a secretario/a
Son competencias do/a secretario/a:

a) Levantar acta das sesions do Consello de Departamento e da Comision Permanente.

b) Custodiar as actas, unha vez aprobadas, que poderan ser consultadas na sta presenza por
calquera membro do Departamento.

c) Expedir as certificacions dos acordos e de todos os actos que consten nos documentos
oficiais do Departamento.

d) Recibir os actos de comunicacion dos membros do Consello, as notificacidns, peticions
de datos, rectificacions ou calquera clase de escritos dos cales deba ter cofiecemento.

e) Ademais exercera aqueloutras funcions que lle delegue o/a director/a, lle encomenden
0s Estatutos ou a lexislacion vixente da USC.

TITULO I1l. DA DOCENCIA

ARTIGO 22. Da docencia

1. O Departamento promovera como un dos seus obxectivos fundamentais impartir unha
docencia de calidade e serd o responsable da docencia das materias establecidas nos
programas de estudo que os centros lles encarguen, de conformidade coa normativa aprobada
polo Consello de Goberno para a organizacion docente prevista no artigo 138 dos Estatutos da
USC.

2. O Consello de Departamento, con caracter anual e conforme estableza a propia USC,
debera:

a) Fixar o programa das materias ao seu cargo e o réxime de titorias do profesorado.

b) Determinar as actividades esixidas polos plans de estudo.

c) Fixar o sistema ou sistemas béasicos e xerais de avaliacion do alumnado para cada
materia.

d) Distribuir e asignar as tarefas docentes entre o profesorado. O reparto do encargo
docente farase de xeito equitativo entre todo o persoal docente, respectando o seu réxime
de dedicacion, de conformidade coa normativa da Universidade e os acordos do Consello
de Departamento para a elaboracién do POD.

e) Resolver calquera outra cuestion gque esixa a normativa da USC ao respecto.
3. A distribucién das obrigas docentes debera contemplar, no posible, a necesidade de cubrir

as ausencias que, por motivos xustificados, se poidan producir por parte de calquera dos
membros do Departamento ao longo do curso.

4. O Departamento, ademais de participar na programacion dos estudos de grao e master,
poderd participar da organizacion dos estudos que conduzan & obtencidn dos titulos de doutor
ou doutora, asi como outros estudos que poidan dar dereito a obtencién de certificados ou
diplomas de especializacion.

5. O Departamento apoiara a posta en marcha de actividades na procura dunha mellora
continua da calidade da docencia e da formacién continua dos seus membros.

TITULO IV. DA INVESTIGACION

ARTIGO 23. Da investigacion
1. O Departamento asume como un dos seus obxectivos esenciais a investigacion. A tal efecto

promovera no marco das suas competencias o desenvolvemento dunha investigacion de
calidade, xeradora de novo cofiecemento e capacidade de innovacion.

2. A investigacion € un deber e un dereito do persoal docente e investigador, dentro dos
limites establecidos polo ordenamento xuridico e da racionalidade no uso e aproveitamento
dos recursos.

3. O Departamento fomentara a constitucion ou integracion en grupos e redes de
investigacion nos que participen os seus investigadores. As relacions entre o Departamento e
0S grupos de investigacion nos que participen 0s seus membros se acomodaran a normativa
que a tal efecto aprobe o Consello de Goberno da USC.

4. O Departamento fomentard a presentacion de proxectos de investigacion de forma
institucional ou a titulo persoal do persoal docente e investigador adscrito ao mesmo nas
distintas convocatorias dos organismos publicos e privados, nacionais ou internacionais
encargados de financiar a investigacion, e colaborara na sta formalizacion.

5. O Departamento, a nivel institucional, e o seu persoal docente e investigador, podera
promover contratos con entidades publicas ou privadas ou ben con persoas fisicas, para a
realizacion de traballos de carécter cientifico, técnico ou artistico, e mailo desenvolvemento
de cursos de especializacion, formacion ou perfeccionamento, acordes coas normas e
procedementos establecidos pola USC.

6. O Departamento mantera un rexistro actualizado da producién cientifica e de todos aqueles
eventos relacionados coa actividade investigadora realizada polos seus membros no
Departamento, para 0 que 0s seus profesores deberdn remitir anualmente a informacién
precisa.

7. O Departamento promovera a divulgacion da actividade investigadora realizada polos seus
membros, a través dos medios que considere mais adecuados. E sempre co acordo do grupo
de investigacion e/ou dos centros e servizos implicados.

ARTIGO 24. Do persoal investigador en formacion

Os bolseiros, contratados predoutorais e demais persoal investigador en formacion con cargo a
fondos alleos ao Departamento que realicen traballos de investigacion no seo dalgin dos grupos
de investigacion do Departamento, deberan acreditalo ao secretario/a, para formalizar a sua
adscricion ao Departamento nos termos que estableza a normativa vixente, e renovaran dita
acreditacion ao comezo de cada nova prorroga ou contrato.

TITULO V. DO REXIME ECONOMICO
ARTIGO 25. Do orzamento

1. Coriecidos os recursos anuais dos que dispofia o Departamento, o director ou directora
elaborara e presentara ao Consello de Departamento, para a sua aprobacion, o orzamento
anual, no que se detallaran os ingresos e gastos e a proposta de distribucion dos mesmos.

2. O orzamento anual do Departamento elaborarase de acordo cos criterios que aprobe o
Consello de Departamento, tendo en conta as necesidades docentes e investigadoras.

ARTIGO 26. Da memoria anual

Finalizado o exercicio econémico anual, a direccion renderd conta ao Consello do
Departamento da execucion do orzamento coa presentacion dunha memoria economica.

TITULO VI. DA REFORMA DO REGULAMENTO
ARTIGO 27. Da iniciativa

A iniciativa para a reforma do presente Regulamento pode ser levada a cabo pola direccion do
Departamento ou a pedimento de, polo menos, un terzo dos membros do Consello do
Departamento. Neste Ultimo caso, debera ser dirixida & direcciéon do mesmo mediante un
escrito que deberd incluir o obxecto da reforma, o seu fundamento e o texto alternativo
articulado que se propdn ou, polo menos, as materias acerca das que se exerce e 0s preceptos
cuxa reforma se propugna. A solicitude debera estar asinada pola totalidade das persoas
demandantes.

ARTIGO 28. Procedemento de Reforma do Regulamento

1. Unha vez admitida a tramite a proposta de Reforma, sera comunicada a mesma e o texto
alternativo a todos os membros do Consello de Departamento para que poida ser examinado e
presentadas emendas durante un periodo minimo de 15 dias habiles.

2. O proxecto de Reforma e as emendas presentadas polos membros do Consello debateranse
nunha sesién extraordinaria do Consello de Departamento convocada para tal efecto nun
prazo maximo dun mes natural, a contar desde a presentacion da iniciativa de Reforma.

ARTIGO 29. Aprobacion da Reforma do Regulamento

1. Para a aprobacién do proxecto de Reforma requirese a maioria absoluta dos membros do
Consello de Departamento asistentes a sesion convocada para tal efecto en primeira votacion,
e por maioria simple en segunda. No caso de ser rexeitada, as persoas promotoras non
poderan presentar outra sobre 0 mesmo tema no prazo dun ano.

2. O proxecto de Reforma do Regulamento aprobado polo Consello de Departamento, sera
remitido ao Consello de Goberno da USC para a sua ratificacion e aprobacion definitiva.

3. Cando unha reforma da normativa universitaria urxa a modificacion dalgun artigo deste
regulamento sera a Comision Permanente a que redacte o novo texto, que se sometera ao
Consello de Departamento para a sua aprobacion. Neste caso sera suficiente a maioria simple.

DISPOSICIONS ADICIONAIS

PRIMEIRA.- Correspondera ao Consello de Departamento o desenvolvemento de cantas
disposicions non previstas neste regulamento sexan necesarias para a sua aplicacion.

SEGUNDA .- En todo o non disposto no presente Regulamento de Réxime Interno aplicarase
o estipulado nos Estatutos da USC e na Lexislacion xeral Universitaria vixente.

DISPOSICION DERROGATORIA

Queda derrogado o antigo RRI do Departamento de Psicoloxia Clinica e Psicobioloxia
aprobado polo Consello de Goberno na sta sesion do dia 14 de novembro de 2000.

DISPOSICION DERRADEIRA

O presente Regulamento entrard en vigor no momento da sua publicacion no taboleiro
electrénico da USC trala aprobacion polo Consello de Goberno da USC.

18



